
				এই পাতাটির মুদ্রণ সংশোধন করা প্রয়োজন। 
st SS
নরম কোমল হাতটি মুখ হইতে সরাইয়া স্মৃতির সঙ্গে ওস্তাদ বলে, “বহুৎ আচ্ছা, মেয়াজান ! কেয়াবাৎ ?
সুভদ্ৰা আবার তার মুখে হাত চাপা দেয়। শেষরাত্রে ওস্তাদের ঘুম ভাঙিয়া গেল। তাদের দু’জনের বড় পুটুলিটি খুলিয়া সুভদ্রা তার শাড়ি-সেমিজের একটি ছোট পুটুলি করিতেছে।
মুখ ফিরাইয়া ওস্তাদকে চাহিয়া থাকিতে দেখিয়া সুভদ্ৰা বলিল, “পালাচ্ছি ওস্তাদ। চুপিচুপি পালাচ্ছিলাম, তুমি জািগলে কেন ?
ওস্তাদ বাজে কথা কিছু বলিল না, ব্যস্ত হইল না। ধীরে ধীরে উঠিয়া বসিল। ‘সেখানে ফিরে যাবে ? “দূর! ফিরে গেলে সাধন বৈরাগী রক্ষা রাখবে আমার ? যেদিকে দু'চােখ शांध्र 56न धांद !'
ওস্তাদ উৎসুক হইয়া বলিল, “বেশ ত, চলে না। আমিও সাথে যাই ? পিছে পিছে যাব, খুশি হলে কাছে ডাকবে, নয়ত ডাকবে না ?”
সুভদ্ৰা মাথা নাড়িয়া বলিল, “উহু, এবাব এক পালাব ওস্তাদ। পুরুষকে সঙ্গে নেব না। পুরুষ জাতটাই বড় খারাপ।
ওস্তাদ মাথাটা সামনে একটু হেলাইয়া সায় দিল, মুখে কিছু বলিল না। বঁ হাতে সন্তৰ্পণে নিজের ছোট লালচে নৃবিটিকে আদর করিতে লাগিল। একাই যাইতেছে বটে, তবে এক সে থাকিবে না, ওস্তাদ তা জানে। পুরুষমানুষ এক থাকিতে পারে না, ও তা মেয়েমানুষ। একজন কেউ আসিবেই, সুভদ্ৰা নিজেই যাকে জড়াইয়া ধরিবে, আর ছাড়িবে না। আর সেই একজন যদি কখনো আনমনে জড়াইয়া ধরিতে ভুলিয়া যায়, চোখে সুভদ্রার জল আসিবে, রাগে সে ফোসফ্ৰোস করিতে থাকিবে ।
সুভদ্রার পুটুলি বাধা হইলে ওস্তাদ একটি প্রস্তাব করিল। চুপি চুপি যখন পালানো গেল না, বাকী রাতটুকু বসিয়া গল্প করিলে হয় না, ভোরবেলা সুভদ্ৰা চলিয়া যাইবে ? ভোর হইতে বেশী বাকী নাই ।
“তুমি জালালে ওস্তাদ।” সুভদ্ৰা কাছে আসিয়া বসিল । গল্প তেমন জমিল না। একটিবার তাকে জড়াইয়া ধরার জন্য মনটা ওস্তাদের আঁকুপাকু করিতেছিল। টের পাইয়া সুভদ্ৰাও প্ৰতীক্ষা করিতেছিল, কখন ওস্তাদ একটু ভয়ে ভয়ে তার হাত ধরিয়া মৃদু সলজ ow-fifts a

